
ABSTRAK 

APLIKASI GIS DALAM PENGARUH BENTUK MUKA BUMI TERHADAP NILAI 
HARTA TANAH PERU MAHAN DI KOTA KINABALU 

111 

Penggunaan GIS dalam pembangunan peta kontur dan peta dua dimensi adalah lebih 
sesuai dengan keperluan semasa berbanding dengan pemetaan secara manual yang 
jauh lebih kebelakangan. Peta kontur dan peta dua dimensi merupakan peta yang 
penting bagi sesetengah pihak bagi mendapatkan jawapan bagi sesuatu keputusan yang 
melibatkan bentuk muka bumi dan nilai harta tanah perumahan. Kajian ini bertujuan 
untuk menjalankan anal isis GIS dalam membangunkan peta kontur dan peta dua 
dimensi dalam bentuk paparan yang menarik, mudah dikemaskinikan, berguna serta 
mudah difahami oleh pelbagai golongan masyarakat. Hasil analisis ini dipaparkan dalam 
bentuk grafik dan 'layout' yang berpandukan kepada pengkelasan warna. Pengkelasan 
warna ini mewakili kelas - kelas bagi setiap nilai kecerunan dalam kawasan kajian. 
Berdasarkan kepada hasil analisis kajian ini, sememangnya nilai harta tanah perumahan 
dipengaruhi oleh bentuk muka bumi. 

ABSTRACT 

GIS APPLICA TION IN INFLUENCE OF LANDFORM TOWARDS HOUSING 
PROPERTY VALUE IN KOTA KINABALU 

IV 

The usage of GIS in develop contour map and two-dimension map are more convenient 
and suitable for present time rather than manually mapping that far behind. Contour 
map and two-dimension map are important for certain party to make decision for those 
involved with the landform and housing property value. The purposes of this research is 
to develop contour map and two-dimension map. The GIS analysis in this study is a way 
to present the output in a velJl exciting presenting form/ easily updatect useful and 
easily understood by all strata of society and community. The analYSis result was 
presented in a graphical way and layout which based on the colour classification. 
Classification colour represents the contour line value in the research. According to the 
final analysis resu/~ the housing property value is influence by the landform. 

BAB I 

PENDAHULUAN 

1.1 Pengenalan 

Secara umumnya apabila seseorang itu menyebut 'geografi' secara tidak 

langsung, fikiran kita akan dipenuhi dengan pelbagai gambaran seperti peta, 

bentuk muka bumi, cuaca, alam semulajadi, Bandar dan banyak lagi. Ini 

membawa maksud bahawa geografi merangkumi semua aspek pada kehidupan 

kita. 

Begitu juga dengan nilai atau lebih dikenali sebagai harga. Bila seseorang 

penilai menggunakan perkataan itu, ia biasanya merujuk kepada 'nilai pasaran' 

yang boleh ditakrifkan sebagai 'wang yang boleh didapati daripada seorang atau 

mereka yang rela dan boleh membeli sesuatu barang bila ditawarkan untuk 

dijual oleh seorang yang rela menjual" (AF Millington 1984). Prinsip asas yang 

sama diamalkan dalam pasaran harta tanah. 

Rumah kediaman merupakan multi - dimensi yang terdiri daripada 

pelbagai jenis komoditi, yang mempunyai karekteristik ketahanlasakan dan 

struktur yang tidak boleh diubah - ubah begitu juga dengan lokasinya (Muth, 

1960; Ridker and Henning, 1967; Stegman, 1969; Kain and Quigley, 1970; Evans, 

1973; Lerman, 1979; So et al.,1997). Kebanyakan atribut ini mempunyai 

hubungan dengan ruang dalam bentuk yang dikenali dengan hierarki "Iokasi, 

lokasi, lokasi" (Pearson, 1991). Harta tanah ialah keunikan ruangan dimana 

lokasi merupakan sesuatu atribut yang secara langsungnya menentukan kualiti 

dan nilai harga pasaran. 

Berikutan dengan perkembangan teknologi dalam bidang perkomputeran 

seperti penggunaan Geographic Information System (GIS), peta nilai harta tanah 

dapat dihasilkan khas untuk menunjukkan nilai harta tanah di sesuatu kawasan 

tertentu mengikut tempat kajian dibuat dan nilai harta tanah pada masa akan 

datang juga akan dapat diramalkan. Harta tanah ini bermaksud bangunan yang 

dibina untuk pelbagai tujuan seperti tempat tinggal, hotel, rekreasi, pusat 

membeli - belah, pejabat, bank, dan sebagainya. Setiap harta tanah ini akan 

mempunyai nilai jualan atau pasaran dan nilai cukai kadaran berdasarkan nilai 

harta tersebut. 

1.2 Hipotesis 

Hipotesis kajian merupakan tanggapan awal penulis terhadap pembolehubah -

pembolehubah yang terdapat di dalam kajian ini. Hipotesis yang diwujudkan oleh 

penulis ialah : 

i. Harga perumahan di kawasan tanah tinggi lebih mahal berbanding dengan 

kawasan tanah rendah. 

ii. Beza antara nilai harga pasaran setiap taman perumahan adalah kecil. 

1.3 Pernyataan Masalah 

Peta kontur dan peta dua dimensi merupakan sesuatu peta yang penting bagi 

kebanyakan pihak bagi mendapatkan jawapan bagi seseuatu keputusan yang 

melibatkan bentuk muka bumi dan nilai harta tanah perumahan. Oleh itu kita 

memerlukan sebuah peta kontur yang sempurna dan kemudahan ketersampaian 

kepada umum. 

Dengan paparan peta yang menarik, para pengguna lebih mudah 

memahami sesuatu lokasi dan nilai harta tanah tersebut. Ini kerana, ia boleh 

dipaparkan dalam bentuk peta topografi, graf, carta, dan sebagainya. 

Selain itu, terdapat kesukaran dalam menghasilkan, menyimpan, dan 

mencari data serta mengemaskinikan data - data yang disimpan secara manual, 

iaitu dalam bentuk kertas berbanding dengan penyimpanan, pencarian, dan 

pengemaskinian data di dalam system pangkalan data GIS yang ternyata lebih 

mudah dan cepat. Penggunaan GIS dapat mengurangkan pembaziran data yang 

ada. 

Kesimpulannya, penggunaan GIS dalam pembangunan peta kontur dan 

peta dua dimensi adalah sangat penting dan sesuai dengan keperluan semasa 

berbanding dengan pemetaan secara manual yang jauh lebih kebelakangan. 

1.4 Objektif Kajian 

Setiap kajian yang dilakukan mesti mempunyai objektifnya tersendiri, objektif 

kajian merupakan tujuan kajian dilakukan dan ia harus dicapai oleh penulis 

melalui hasil kajiannya. Dalam kajian ini, penulis telah menggariskan dua objektif 

iaitu : 

1. Membangunkan pangkalan data GIS yang berkaitan dengan pengaruh 

faktor - faktor bentuk muka bumi terhadap nilai harta tanah. 

2. Menganalisis hubungan bentuk muka bumi dengan nilai harta tanah. 

Terdapat juga objektif sampingan, iaitu bagi menambahkan pengetahuan 

penulis secara teori dan praktikal dalam Sistem Maklumat Geografi (GIS) dan 

nilai pasaran harta tanah. 

l.S Skop kajian 

Kajian ini dijalankan bagi membangunkan peta kontur dan peta tiga dimensi 

untuk mengenalpasti kawasan tanah rendah dan tanah tinggi yang 

mempengaruhi nilai harta tanah perumahan. Kajian ini dilakukan di taman -

taman perumahan yang terpilih di sekitar Bandar raya Kota Kinabalu, iaitu 

Taman Iramanis, Taman Ria, Taman Kim Leng, Taman Signal Hills, Dah Yeh Villa, 

dan Taman Seri Rasa. 

Bagi membangunkan peta kontur, perisian ArcGIS akan digunakan. 

Terdapat juga perisian yang lain yang akan terlibat, bergantung kepada 

keperluan analisis data dalam kajian ini. Antara analisis yang digunakan ialah 

analisis pengkelasan nilai. 

1.6 Kepentingan Kajian 

Kajian ini memberi manfaat kepada penilai swasta, pihak bidang akademik, pihak 

kerajaan, pihak penyelidikan dan pembangunan serta kepada orang awam. 

Kepentingan kajian ini kepada pihak - pihak tersebut dijelaskan seperti berikut : 

1.6.1 Penilai Swasta 

Hasil daripada kajian penulis, pihak swasta dapat menggunakan data yang ada 

untuk membuat perancangan pembinaan bangunan di sesuatu kawasan yang 

lebih sesuai melalui aplikasi GIS. Persembahan data GIS yang dalam bentuk 

softcopy dan hardcopy juga dapat membantu pihak swasta membuat 

perbandingan yang lebih tepat dan berkualiti tinggi. 

1.6.2 Pihak Akademik 

Kajian ini juga dapat memberi kepentingan kepada pihak akademik. Melalui 

kajian ini, pelajar lebih terdedah dengan penggunaan GIS dalam membuat 

sesuatu analisis. Ini dapat menarik minat pelajar untuk mengetahui lebih banyak 

lagi tentang GIS. Penggunaan GIS ini juga dapat mendorong pel ajar untuk 

membuat satu kajian baru yang lebih baik lagi. 

1.6.3 Pihak Kerajaan 

Dengan adanya kajian ini, pihak kerajaan juga dapat menggunakan hasil kajian 

penulis untuk menyeimbangkan nilai harta tanah di sesuatu tempat tertentu, 

supaya tidak berlakunya ketidakseimbangan nilai harta tanah di sesuatu kawasan. 

Ia juga memudahkan kerajaan untuk menentukan unit harta tanah pada masa 

akan datang. 

1.6.4 Pelabur 

Hasil daripada kajian ini juga dapat memberi faedah kepada pelabur dalam 

mengenalpasti keadaan penjualan nilai rumah di sesuatu kawasan dari tahun ke 

tahun bagi melihat kekonsistenan nilai rumah. Seseorang pelabur akan lebih 

berminat melabur yang mengalami peningkatan nilai secara konsisten 

berbanding dengan nilai rumah yang tidak stabil dan merosot. 

1.6.5 Pemaju 

Selain itu, kajian ini juga akan memberi manfaat kepada pemaju. Para pemaju 

dapat mengenalpasti potensi sesuatu kawasan berdasarkan ramalan disertai 

dengan peta nilai harta tanah dan biasanya pihak pemaju lebih cenderung 

memilih kawasan yang mempunyai nilai yang tinggi kerana ia boleh 

mempengaruhi nilai sesuatu harta tanah serta mengaut keuntungan. 

1.6.6 Orang Awam 

Orang awam juga akan mendapat manfaat hasil daripada kajian ini dimana ia 

memudahkan mereka membuat pemilihan semasa membeli sesuatu harta tanah, 

terutamanya bagi harta tanah yang serupa. Orang awam juga dapat 

membandingkan nilai sesuatu harta tanah di sesebuah kawasan. 

1.7 Metodologi Kajian 

Metodologi kajian merupakan elemen yang sangat penting dalam melakukan 

sesuatu kajian kerana tanpa metodologi kajian, seseorang penulis tidak akan 

dapat memulakan kajiannya. Peringkat pertama metodologi kajian ialah 

membuat kajian literatur kemudian melakukan pengumpulan data. Peringkat 

seterusnya ialah membangunkan pangkalan data GIS dan melakukan anal isis 

termasuklah kaedah analisis statistik untuk ramalan dan sebagainya. Melalui 

analisis, hasil kajian akan didapati. Peringkat akhir ialah membuat cadangan dan 

kesimpulan. 

Rajah 1.1 : Carta aliran Metodologi Kajian 

1.7.1 Kajian literatur 

Kajian literatur merupakan peringkat pembacaan penulis di perpusatakaan dalam 

memahami konsep dan definisi serta istilah - istilah yang terdapat di dalam 

kajian. Kajian ini sangat penting bagi mengukuhkan lagi kajian yang dilakukan. 

1.7.2 Pengumpulan data 

Pengumpulan data ini sebenarnya terbahagi kepada dua sumber utama iaitu, 

sumber data primer dan sumber data sekunder. Di dalam kajian ini, penulis 

